
ᒫᔾᔨ 2015 
 
ᐆᒧᖓ 
 
ᑐᑭᓯᒋᐊᕈᑎᒃᓴᑦ: X       ᐋᖅᑭᒐᒃᓴᖅ:  
 
ᐱᔾᔪᑕᐅᔪᖅ: 2013 ᖁᑦᑎᒃᑐᒥᑦ ᓴᖅᐱᓖᑦ ᖃᐅᔨᓴᖅᑕᐅᓂᖏᑕ ᓴᖅᑭᑎᕈᑎᖏᑦ - ᕿᑭᖅᑖᓘᑉ ᐃᒪᕕᐊᓂ ᑑᒑᓖᑦ 
ᐊᒥᓲᓂᖏᓐᓄᑦ ᓇᓚᐅᑦᑖᒐᖏᑦ  
 
ᓇᑭᓐᖔᕐᓂᖓ:  
 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (ᐃᒪᕐᒥᐅᑕᓕᕆᔨᑦ), ᐃᓚᖃᖅᖢᑎᒃ ᓄᓇᕘᒥ ᐃᓄᐃᑦ ᑎᒥᖁᑎᒋᔭᖏᓐᓂᒃ ᐃᓄᖕᓂᓪᓗ 
ᖃᐅᔨᓴᖅᑎᐅᖃᑕᐅᔪᓂᒃ, ᐱᓕᕆᐊᖃᓚᐅᖅᑐᑦ ᖃᖓᑕᓲᒃᑯᑦ ᖃᐅᔨᓴᐃᓂᕐᒥᒃ ᕿᑭᖅᑖᓘᑉ ᐃᒪᕕᐊᑕ ᑑᒑᓖᑦ ᐊᒥᓲᓂᖏᓐᓄᑦ 
ᑲᓇᑕᐅᑉ ᖁᑦᑎᒃᑐᐊᑕ ᐅᑭᐅᖅᑕᖅᑐᐊᓄᑦ ᐋᒡᒐᓯ 2013-ᖑᑎᓪᓗᒍ. ᓯᕗᓪᓕᖅᐹᖑᔪᖅ ᖃᖓᑕᓲᒃᑯᑦ ᖃᐅᔨᓴᕐᓂᐅᔪᖅ ᑕᒪᕐᒥᒃ 
ᓇᔪᖅᑕᐅᓲᒥᒃ ᑕᕆᐅᖓᓐᓂᒃ ᖃᐅᔨᓴᐃᓪᓗᑎᒃ ᐊᑕᐅᓯᕐᒥᒃ ᐊᐅᔭᒥᒃ. ᑕᒪᐃᓐᓂᒃ ᕿᓂᖅᓴᖅᑐᓂᒃ ᐊᔾᔨᓕᐅᖅᐸᓪᓕᐊᔪᓂᓪᓗ 
ᐊᑐᓚᐅᖅᐳᒍᑦ ᖃᖓᑕᓲᒃᑯᑦ ᖃᐅᔨᓴᕈᑎᑦᑎᓐᓂ ᑕᒪᐃᓐᓄᑦ ᖃᐅᔨᒪᔭᕆᔭᐅᔪᓄᑦ ᓇᔪᖅᑕᖏᑕ ᕿᓚᓗᒐᐃᑦ ᑑᒑᓖᑦ. 
ᖄᒃᑲᓐᓂᐊᒍᑦ, ᓯᕗᓪᓕᖅᐹᓪᓚᕆᖕᒥᒃ ᕿᓚᓗᒐᖁᑎᖏᑦ ᐊᐅᓱᐃᑦᑑᑉ ᑲᖏᖅᖢᖏᓐᓂ ᓴᓇᓐᖑᐊᕐᕕᐅᓪᓗ ᑕᕆᐅᖓ 
ᖃᐅᔨᓴᖅᑕᐅᔭᕆᐅᖅᖢᑎᒃ ᐱᑕᖃᖅᑎᒋᓂᖏᓐᓄᑦ (ᑕᑯᔭᒃᓴᖅ 1).  
 

 
ᑕᑯᔭᒃᓴᖅ 1. ᓄᓇᓐᖑᐊᖅ ᕿᓚᓗᒐᖃᓲᑦ ᑑᒑᓕᖕᓂᒃ ᕿᑭᖅᑖᓘᑉ ᐃᒪᕕᐊᑕ ᑕᕆᐅᖏᓐᓂᒃ (JCNB 2012). 
 
ᑖᓐᓇ 2013-ᒥ ᖃᖓᑕᓲᒃᑯᑦ ᖃᐅᔨᓴᐃᓂᕆᔭᕗᑦ ᐊᒥᓲᓂᖏᓐᓂᒃ ᓇᓚᐅᑦᑖᕈᑎᒥᒃ ᓈᐃᓴᐅᑎᒥᒃ ᓴᖅᑮᓚᐅᖅᐳᖅ ᑎᑭᐅᒪᔪᖅ 
141,909 (95% C. L.: 102,464 – 196,536) ᑲᓇᑕᐅᑉ ᑕᕆᐅᖓᓂ ᓇᔪᓲᖑᔪᑦ ᑖᒃᑯᓇᓐᖓᑦ ᑎᓴᒪᐅᔪᓂᒃ 
ᖃᐅᔨᒪᔭᐅᔪᓂᒃ ᕿᓚᓗᒐᖃᓲᑦ ᑑᒑᓕᖕᓂᒃ ᐊᒡᒍᖅᓯᒪᔪᑦ, ᑲᑎᓐᖓᕝᕕᒋᓲᖏᓪᓗ ᐊᐅᔭᒃᑯᑦ ᐊᐅᓱᐃᑦᑑᑉ ᑲᖏᖅᖢᖏᓐᓂᒃ 

ᓴᓇᓐᖑᐊᕐᕕᐅᓪᓗ ᑕᕆᐅᖓᓐᓂᒃ. ᒫᓐᓇᐅᔪᖅ, ᐊᒥᓲᓂᖏᓐᓄᑦ ᓇᓚᐅᑦᑖᕈᑎᑦ ᑐᓐᖓᕕᖃᕐᒪᑕ ᑕᑯᔭᐅᖃᑦᑕᓚᐅᖅᑐᓄᑦ 
ᐃᔨᒧᑦ ᖃᐅᔨᓴᐃᑎᓪᓗᒋᑦ. ᐋᖅᑭᒋᐊᕈᑎᓕᖅᓯᒪᔪᑦ ᑕᑯᔭᐅᓐᖏᑦᑐᓄᑦ ᕿᓚᓗᒐᑦ ᐊᒥᓲᓂᓪᓗᐊᖏᓄᑦ (ᓴᖅᑭᓲᖅ 
ᑕᑯᓐᖏᑎᓪᓗᒋᑦ ᖃᐅᔨᓴᖅᑏᑦ ᐳᒃᑕᔪᓂᒃ ᐊᒻᒪᓗ ᐊᖅᑲᖅᓯᒪᓕᖅᑎᓪᓗᒋᑦ ᐊᖅᑯᓵᕈᑎᒃ). ᑖᒃᑯᐊ ᐊᔾᔨᓕᐅᖅᐸᓪᓕᐊᔪᑦ 
ᑕᑯᒃᓴᕈᖅᑕᖏᑦ ᐊᑐᐃᓐᓇᐅᓕᕐᓂᐊᖅᑐᑦ ᑕᒪᐃᓐᓂᒃ ᐊᑐᕆᐊᓕᕗᑦ ᓈᓴᐅᓯᕆᓂᕐᒧᑦ ᓇᓚᐅᑦᑖᕈᑎᒃᓴᖏᑦ 
ᑕᑯᓇᒃᑕᐅᑦᑎᐊᕇᕈᑎᒃ ᓈᒻᒪᒃᑐᒥᒃ. ᑭᖑᓪᓕᖅᐹᒥᒃ ᐊᖏᖅᑕᐅᓂᒃᓴᖏᑦ 2013-ᒧᑦ ᑕᑯᔭᐅᔪᓄᑦ ᖃᐅᔨᓴᐃᓂᕐᒧᑦ 
ᑕᑯᒃᓴᕈᖅᓯᒪᔪᑦ ᓂᕆᐅᒋᔭᐅᕗᑦ ᐄᑉᐳ 2015-ᒥ, ᑭᖑᓂᐊᒍᑦ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᖁᑎᖏᑦ ᐊᑐᓕᖁᔭᒥᖕᓂᒃ 
ᐅᓂᒃᑳᓕᐅᕋᔭᖅᖢᑎᒃ ᑎᑎᕋᖅᑕᐅᓕᕐᓗᓂ ᑖᒃᑯᓂᖓ ᑲᓇᑕᒥ ᖃᐅᔨᓴᖅᑎᓄᑦ ᐅᖃᐅᔾᔨᒃᑲᐃᔨᑦ ᑎᑎᕋᕐᕕᖏᓐᓄᑦ (CSAS).  
 
ᑐᓐᖓᕕᒋᓪᓗᒋᑦ ᑖᒃᑯᐊ 2013-ᒥ ᖃᖓᑕᓲᒃᑯᑦ ᐊᒥᓲᓂᖏᓐᓄᑦ ᖃᐅᔨᓴᕈᑎᖏᓐᓄᑦ ᓇᓚᐅᑦᑖᒐᖏᑦ, ᐊᒻᒪᓗ ᐃᓱᒪᖃᖅᖢᑕ 
ᓇᔪᖅᑕᖏᓐᓂᖏᓐᓄᑦ ᕿᓚᓗᒐᐃᑦ ᐅᐸᒃᑕᖅᑕᖏᑕ ᐊᐅᔩᕝᕕᒋᓲᖏᓐᓄᑦ, ᐃᒪᕐᒥᐅᑕᓕᕆᔨᒃᑯᑦ ᐋᖅᑭᒋᐊᕆᓯᒪᓕᖅᑐᑦ 
ᑲᔪᓰᓐᓇᖅᑐᒥᒃ ᐊᖑᓇᒃᑕᐅᔪᓐᓇᖅᑐᓄᑦ ᐃᓱᖃᐅᑎᒃᓴᓂᒃ ᐊᑐᓕᖁᔭᒥᖕᓂᒃ ᐊᑐᓂᑦ ᑐᓴᒪᐅᔪᓄᑦ ᐊᒡᒍᖅᓯᒪᔭᖏᓐᓄᑦ 
ᕿᑭᖅᑖᓘᑉ ᐃᒪᕕᐊᓂ ᕿᓚᓗᒐᖃᕐᕕᖏᓐᓄᑦ, ᐊᑐᓕᖁᔨᓂᐊᖅᖢᑎᒡᓗ ᐱᓇᔪᒃᑕᐅᔪᓐᓇᕐᓂᖏᑕ ᕿᓚᓗᒐᐃᑦ ᐊᐅᓱᐃᑦᑑᑉ 
ᑲᖏᖅᖢᖏᓐᓄᑦ ᓴᓇᓐᖑᐊᕐᕕᐅᓪᓗ ᑕᕆᐅᖓᓐᓄᑦ. ᑐᑭᓯᐅᒪᔾᔪᑎᒃᓴᐃᑦ ᐅᑯᐊ ᐅᓂᒃᑳᕆᔭᐅᕗᑦ ᐃᓱᖓ ᐱᔪᓐᓇᖅᑎᑕᐅᔪᖅ 
ᓄᓈᖅᑕᐅᔪᓐᓇᖅᑐᑦ ᓂᕐᔪᑎᖏᑦ (“TALC”) ᐊᒡᒍᖅᓯᒪᐅᖅᖢᒋᑦ ᐊᓪᓕᐅᔪᒥᑦ ᑐᑭᓯᒋᐊᕈᑎᒥᒃ:  
 
  

ᕿᓚᓗᒐᑦ 
ᑑᒑᓖᑦ 

ᑲᒪᔨᓄᑦ 
ᓇᓗᓇᐃᕈᑦ 

ᓯᕗᓂᐅᒍᑦ 
ᐊᒥᓲᓂᖏᓐᓄᑦ 
ᓇᓚᐅᑦᑖᖅᑕᐅᓯᒪᔪᑦ 
(95% C. L., ᐊᕐᕌᒍ) 

2013 ᐊᒥᓲᓂᖏᑦ (95% 
C. L.) 

2013 
PBR 

2013 
TALC 

ᓯᕿᓂᐅᑉ 
ᕿᑭᖅᑕᖓ  SI  

45,358 (23,397 to 
87,932; 1996) 

49,768 (32,945 – 
75,182) 842 658 

ᑐᓄᓂᕆᓯᐅᑉ 
ᑲᖏᖅᖢᖓ  AI  

18,049 (11,613 to 
28,053; 2010) 

35,043 (14,188 – 
86,553) 498 389 

ᑕᓯᐅᔭᖅ 
ᒥᑦᑎᒪᑕᓕᖕᒥ  ES  

20,225 (9,471 to 
37,096 ; 2004) 10,489 (6,342 – 17,347) 171 134 

ᕿᑭᖅᑖᓘᑉ 
ᑲᓇᖕᓇᖓ EBI  

10,073 (5,333 to 
17,474; 2003) 17,555 (8,473 – 36,373)   264 206 

ᖃᐅᔨᒪᔭᐅᓐᖏ 
ᐊᐅᓱᐃᑦᑑᑉ 
ᑲᖏᖅᖢᖏᑦ  ᐊᑐᓐᖏᑦᑐᖅ 12,694 (6,324 – 25,481) 97 76 

ᖃᐅᔨᒪᔭᐅᓐᖏ 
ᓴᓇᓐᖑᐊᕐᕕᒃ 
ᑕᕆᐅᖓ  ᐊᑐᓐᖏᑦᑐᖅ 16,360 (3,833 – 69,836) 99 77 

 
ᑖᒃᑯᐊ ᐊᕐᕌᒍᐊᓄᑦ 2013 ᐊᒥᓲᓂᖏᓐᓄᑦ ᓇᓚᐅᑦᑖᒐᐃᑦ ᑐᓄᓂᕈᓯᐅᑉ ᑲᖏᖅᖢᐊᓄᑦ ᑕᓯᐅᔭᕐᒧᓪᓗ ᒥᑦᑎᒪᑕᓕᖕᒥ 
ᐊᓯᔾᔨᖅᓯᒪᓪᓚᕆᒃᑐᑦ ᐊᖏᔫᔪᒥᒃ ᓯᕗᓂᐅᒍᑦ ᖃᐅᔨᓴᕐᓃᑦ ᓇᓚᐅᑦᑖᒐᖃᕐᓂᐊᓄᑦ.   
 
ᐊᑐᓕᖁᔭᐅᔪᑦ: 
ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᕿᒥᕐᕈᐃᓗᑎᒃ 2013 ᐊᒥᓲᓂᖏᓐᓄᑦ ᓇᓚᐅᑦᑖᒐᕆᔭᐅᔪᓂᒃ ᐃᓚᐅᖅᓯᒪᔪᓪᓗ 
ᐃᓱᖃᕐᓂᒃᓴᖏᑦ ᐱᔭᐅᔪᓐᓇᖅᑐᑦ ᑕᒪᐃᓐᓄᑦ ᑎᓴᒪᐅᔪᓄᑦ ᐊᐅᔩᕝᕕᐅᓲᓄᑦ ᕿᑭᖅᑖᓘᑉ ᐃᒪᕕᐊᑕ ᕿᓚᓗᒐᖏᓐᓄᑦ, ᐊᒻᒪᓗ 
ᕿᓚᓗᒐᖏᓐᓄᑦ ᐊᐅᔩᓲᑦ ᐊᐅᓱᐃᑦᑑᑉ ᑲᖏᖅᖢᖏᓐᓂ ᓴᓇᓐᖑᐊᕐᕕᐅᑉ ᑕᕆᐅᖓᓂᓪᓗ. 
 
ᐸᕐᓇᒃᑕᐅᔪᖅ:  ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᑦ - ᕿᑎᐊᓄᑦ ᐊᒻᒪᓗ ᐅᑭᐅᖅᑕᖅᑐᒧᑦ ᐊᒻᒪᓗ ᑯᐸᒃ ᑕᕆᐅᖏᓐᓄᑦ  
 
ᐅᓪᓗᖓ:  ᕕᕝᕗᐊᕆ 11, 2015 

